
Партизан нэһилиэгэр Нам 
улууһун 8 күүстээх хамаан-

далара - Түбэ, Аппааны, 1 Хо-

мустаах, Үөдэй, НПК, Ленскэй, 
Хамаҕатта, олохтоох хамаанда 
— Партизан баһылыгын кубо-

гар волейболга күөн көрүстү-

лэр. Нэһилиэк аҕа баһылыгын 
убаһа бириистээх кубога ты-

ҥааһыннаах, олус интэриэһи-

нэй буолан биэрдэ. Киирсии тү-

мүгүнэн убаһа Хамаҕатталарга 
барда. Биһиги нэһилиэкпит ик-

кис миэстэни ылан үөрүүбүт 
үксээтэ. Үһүс миэстэ — Аппаа-

ны. Маны таһынан анал ааттара 
иҥэрилиннилэр: «Перспектив-

ный игрок» — Валентин   Мор-

досов (Партизан), «Разыгрыва-

ющий игрок» — Аполлон Гера-

симов. 
*  *  *

Эмиэ бу күн, тымныы да 
буоллар, Баала күөлүгэр кы-

һыны атаарыыга түөлбэлэри-

нэн күрэх арааһа ыытылынна: 
матрешкалар күрэхтэрэ буолан 
ааста; шорт-трекка кыайыы-

лаахтарынан Алгыстаана Нов-

городова, Оконешников Ваня 
таҕыстылар; ойбон алларыыга 
«Парковай» түөлбэ эрэллээхтик 
кыайда; канат тардыһыытыгар 
«Эрэл» түөлбэ соһуччу кыайыы-

ны ылла; культурнай уонна спор-

тивнай түһүмэхтэр түмүктэри-

нэн «Эрэл» түөлбэ (сал. С.Г. Не-

устроева) бастакы, «Парковай» 
түөлбэ (сал. Д. Саввинова) иккис, 
«Муоҕан» түөлбэ  (сал.  А.Е. Хри-

стофорова) үһүс буоллулар. 
*  *  *

Норуот ырыаһыта, олоҥхо-

һут, импровизатор хомусчут 
Д.И. Кривошапкин ырыаларын 
хомуурунньугун презентацията 
буолан ааста. 

*  *  *

Муус устар 5-6 күннэригэр 
фермердэр съезтэригэр биһиги 
нэһилиэктэн П.А. Баишев, М.В. 

Оконешникова, П.Я. Новгородов, 
Э.К. Оконешников, И.П. Гаври-

льев сылдьан, үлэ дьоно сэргэх-

сийэн үтүө сонуннаах кэллилэр. 
П.А. Баишев «Почетный фермер 
РС (Я)» диэн үрдүк наҕарааданы 
ылла, «За вклад в развитие АПК 
в Намском улусе» бэлиэни М.В. 
Оконешникова, П.Я. Новгородов 
ылан таҕыстылар. 

*  *  *

 «Эр киһи — олоҕу хамса-

тар күүс» диэн республикатаа-

ҕы аҕалар форумнарыгар Аҕа 
сэбиэтин бэрэссэдээтэлэ В.И. 
Садовников, Д.Д. Федоров, И.И. 
Саввинов буолан аҕалар хайдах 
үлэлииллэрин көрөн сэһэргэһэн 
кэллилэр.  Аҕыс оҕо аҕата, «Дьү-

рүл» норуодунай ансаамбыл чи-

лиэнэ Н.И. Саввинов «За вклад в 
повышение статуса отца и укре-

пление института семьи» үр-

дүк наҕарааданы ылан үөрүүтэ 
үксээтэ. Ону тэҥэ актыбыыс 
аҕаларбыт бочуотунай грамота 
ыллылар: В.И. Садовников, Д.Д. 
Федоров, А.И. Григорьев. 

*  *  *

Мас экспо — 2016 күрэххэ 
«Бастыҥ тутуулаах мас дьиэ» 
кыайыылааҕынан биһиги нэһи-

лиэкпит мас ууһа Иван Петрович 
Неустроев буолла.

*  *  *

Нэһилиэккэ аҕалар түмсүү-

лэрин, олохтоох дьаһалта кө-

ҕүлээһининэн «Байанай» кү-

рэх олус сэргэхтик буолан аас-

та. Манна 6 түһүмэҕинэн «МЦ» 
сааны ыһыы, таҥыы күрэҕэр  
кыайыылааҕынан Егор Дьяч-

ковскай тэҥнээҕин булбата. Сы-

тыы быһах күрэҕэр бастаан бо-

робулуоха быстылар, онтон мас 
кыстылар, хаатыҥка, кумааҕы 
быстылар. Манна анал бирииһи 
- мончуугу И.В. Яковлев туруор-

да.   Өбүгэ үгэстэригэр фольклор 

күрэҕэр В. Асекритов,  А. Кри-

вошапкин, бары да булка сиэри-
туому билэр оҕолор буолан анал 
бирииһинэн наҕараадаланнылар. 

Воздушка саанан ытыыга во-

рошиловскай стрелок — П. Соло-

вьев билигин да үчүгэйдик ыта-

рын көрдөрдө уонна ботуруону-

нан наҕараадаланна. Бу бирииһи 
улууспут мунньаҕын депутата 
А.И. Винокуров туруорда. 

Булт аһыттан блюдаҕа кэрэ 
аҥардар, эр да дьоннор олус эл-

бэх араас аһы астаан аҕалбыттар. 
Манна О.И. Кривошапкина тай-

ах, таба этиттэн шашлык, ба-

лык котлетатын оҥорон саахар 
бирииһи ылан үөрэн барда. 

Бу күрэххэ спонсордаабыт 
В.Н. Садовниковка, П.Е. Прото-

поповка, И.В. Яковлевка, А.И. 
Винокуровка, Р.И. Яковлеваҕа, 
олохтоох депутаттарга барҕа 
махталбытын тиэрдэбит. 

*  *  *

Таатта улууһун культурнай 
эстафетатыгар «Таатта — хомус 
биһигэ» олус үчүгэй тэрээһин 
буолан ааста. Таатта улууһун 
дьоно-сэргэтэ трехступенчатай 
хомус ансаамбыл үлэтин сиһи-

лии билсэн эһиил Тааттаҕа Тур-

нин 100 сыллаах үбүлүөйүгэр 
ыҥыран бардылар. 

*  *  *

Нэһилиэкпитигэр мас кэрди-

итэ тигинэччи бара турар. Ол чэр-

читинэн нэһилиэк күрүөтүгэр, 
эвакопункт күрүөтүн абыраҕар 
эр дьоннор субботникка барды-

лар. 
*  *  *

  «Лучший пекарь 2016 го-

да» диэн күрэххэ биһиги нэһи-

лиэкпит пекара Елена Ивановна 
Эверстова иккис миэстэни ылан 
кэллэ. Өссө Партизан киһитэ 
аар-саарга аатыра туруохтун.

П.И. СКРЯБИНА

Улуус нэһилиэктэригэр

СЭРГЭХ  КҮННЭР

«Айыы киһитэ аһыныгас, күн 
киһитэ көмүскэс» диэнинэн сиэт-

тэрэн ааспыт нэдиэлэҕэ «Сарда-

ҥа» киинэ театрыгар «Көбөкөн 
нэһилиэгэ» МТ баһылыга Д.Д. 
Бугаев бачыымынан аһымал 
кэнсиэр буолан ааста. Ыччат 
уонна дьиэ кэргэн политика-

тын управлениетын специалиһа 

Ю.П. Жергина иилээн-саҕалаан 
ыытта. Ону таһынан Александра 
Ильина, Үөдэй ыччатын лидерэ, 
Гаврил Ядрихинскай, Көбөкөн 
ыччатын лидерэ, Виктор Нико-

нов, Нам общественнай лидерэ, 
Алла Максимова, Олоҥхо дьиэ-

тин үлэһитэ, Константин Федо-

тов, Фрунзе ыччатын лидерэ тэ-

рийсиигэ күүс-көмө буоллулар.
Кэнсиэр уопсайа 23 араас му-

зыкальнай нүөмэрдээх: ырыа, 
үҥкүү, муода. Нам улууһугар, 
кырдьык да, талааннаах, айда-

рыылаах ыччат баар эбит диэн 

итэҕэйдибит. Ол курдук, Кирилл 
Матвеев, Артур Нератов, Анна 
Тытыгынаева, Сандр Находкин, 
Михаил Макаров уо.д.а. ылбаҕай 
ырыаларын бэлэх ууннулар. 
Хореограф Римма Бурнашева 
үөрэппит оҕолоро, 2 №-дээх Нам 
орто оскуолатын 4 кылааһын 
үөрэнээччилэрэ үҥкүүлээн дай-

дылар. Кэнсиэр саамай кыракый 
кыттааччылара — Айхал, Айтал 

Васильевтар.
Кэнсиэрпит билиэтин атыы-

лыырга Партизан, Модут, Ни-

кольскай, Таастаах, Бөтүҥ, 
Фрунзе, Көбөкөн нэһилиэктэ-

рин ыччатын специалистара кө-

мөлөстүлэр. Кэнсиэркэ киирбит 
харчыны кэппиэйкэтигэр тиийэ 
сайынын Харбиҥҥа эмтэнэ ба-

рыахтаах Нарыйаана Бочкарева 
ийэтигэр туттардыбыт. Ону та-

һынан пенсионнай уонна үөрэх 
управлениелара спонсорскай 
көмө оҥордулар.

А. СОЗОНОВА

Аһымал

НАМ ТАЛААННААХ 
ЫЧЧАТА

Көбөкөҥҥө спортсааланы 
үөрүүлээхтик арыйыы кэннит-
тэн нэһилиэк урукку баһылыга 
Константин Николаевич Ного-
вицын ыҥырыытынан Тараҕана 
алааска «Баһыкы» сылгы хаһаа-
йыстыбатын көрө айаннааты-
быт. Сыыдам массыыналар өр 
айаннаабатылар, суол-иис кы-
һыҥҥы бэрээдэгинэн ханна да 
бадараана, оҥхойо-аҥхайа суох 
көбүс-көнөтүк сыыйыллар. Ол 
иһин көрдөххө биир күөлгэ ан-
даатардар уйалара бачыгыраан 
тураллар. Күөл хаһаайына, биир 
улахан андаатара массыына-
ларга түһүөлээтэ, ааспыттарын 
кэннэ кыайбыт-хоппут курдук 
уйатыгар төттөрү сүүрдэ.

*  *  *

Чугаһаан иһэн көрдөххө киһи 
сылгы базата диэбэккэ ханнык 
эрэ сынньалаҥ дуу, туристиче-

скай база дуу дии саныыгын. Өссө 
дьиэ уонна баанньык оцилиндро-

ваннай маһынан оҥоһуллубут 
дуу дэстибит, чугаһаан көрбүп-

пүт биир тэҥ кругляк мастары 
олус үчүгэйдик таҥастаан бэркэ 
туппуттар. Биһигини хаһаайын 
Сергей Николаевич Ноговицын 
икки-үс үлэһиттэрин кытта 
көрүстэ. Тута чэйдэрин өрөн, са-

ха ыалын сиэринэн ыалдьыкка 
айах тутар түбүккэ түбэстилэр. 
Ол быыһыгар Сергей Николае-

вичтан үлэ-хамнас туһунан су-

растым. Онуоха ардыгар соһуччу 
түгэннэрдээх кэпсээннээх буо-

лан биэрдэ.
Кини хаһаайыстыбата 300-

тэн тахса сылгыны көрөр-истэр 
кооператив диэн буолар эбит. 
Бу отучча үөр сылгыны көрөр-
истэр, кыс таһаарар бэтэрээнэн 
дьыала буолбатаҕа сэрэйиллэр. 
Сайын оттууругар тракторда-

ах, охсор-мунньар тэриллэр-

дээх, урукку өттүгэр оттуур 
сиргэ-уокка кыпчырыттарбат 
эбит буоллаҕына, быйыл Даль-

най Востоктааҕы «босхо гектар» 

үллэриитэ күөрэйэн онтон-ман-

тан сир хаһаайыннара көстөн 
кэлбиттэр, инньэ гынан итич-

чэ элбэх сылгыны кыс таһаа-

рар отун буларыгар уустуктар 
үөскээбиттэр.

Кэлин сылларга бөрөлөр бил-

лэннэр түөрт биэни охторбут-

тар, ону бултааннар үгүс өттүн 
өлөрбүттэр эрээри ийэлэрин 
уонна биир оҕо бөрөнү куоттар-

быттар. Олор ууһаан-төрөөн бар-

дахтарына куттал суоһуон сөп.
 Сергей Николаевич биир 

улахан кыһалҕанан эдэрдэртэн 
сылгыһыт идэтигэр сыстыан, 
салгыы үлэлиэн сөптөөх кад-

рдар суохтарын, ыччат үксүгэр 
киин сиргэ, сайдыылаах олоххо 
талаһарын сонньуйа кэпсиир. Ол 
курдук, солбук буолуо диэн бүк 
эрэнэ сылдьыбыт уола кэргэн 
ылан атын сиргэ көспүт, бэйэ-

тэ эһиил пенсияҕа таҕыстаҕына 
уруккутун курдук тиргиллэр, 
барытыгар илиитэ-атаҕа тиийэр 
кыаҕа кыччаабытын ахтар.

Бу биир чопчу хаһаайысты-

ба, чопчу нэһилиэк эрэ кыһал-

ҕата буолбатаҕа сэрэйиллэр. 
Сүөһү көрүүтэ, сылгы иитиитэ 
буоллун, кооператив, чааһы-

най да хаһаайыстыбалар буол-

луннар — солбук суоҕа кэски-

ли кэҕиннэрэрэ көстөн турар 
суол. Бу өттүнэн улууска баар 
агрооскуолалар оҕолору теори-

янан буолбакка, пришкольнай 
учаастагы көрүүнэн-истиинэн 
муҥурдаммакка, сыл баһыгар-
атаҕар сайылыктарга практи-

каны ыытыынан дуоһуйбакка, 
хайдах эрэ ньыманан, ханнык 
эрэ суолларынан сүөһү, сылгы 
иитиитигэр кыра эрдэхтэриттэн 
сыһыарар, умсугутар үлэни ыы-

таллара наада. Урукку курдук 
«Оскуола — производство — 
үрдүк үөрэх» диэн ситими сөр-

гүтэргэ ити кыһаны ааспыт оҕо-

лор үрдүк үөрэххэ, бюджетнай 
миэстэлэргэ эрэбил киирэллэрин 
курдук бэрээдэги олохтоотоххо 
балаһыанньа тупсуо дуо?

И т и  к у р д у к  о н у - м а н ы 
ыаһахтаһан баран Сергей Ни-

колаевич саамай кыпчыттарар 
кыһалҕатын аҕынна. Бу коопе-

ративка уопсайа 40-ча хаһаайын 
кыттыспыт, ол иһигэр тэрилтэ-

лэр, уончалыы сылгылаах, сорох-

торо биирдии төбөлөөх чааһынай 
дьон бааллар. Мантан аҥара 
сылгыларын туттарбыттар, ол 
кэннэ маны көрүүгэ-истиигэ, 
отунан хааччыйыыга төбөлөрүн 

сынньыбаттар эбит, сорохтор 
күһүн убаһаны үллэстии саҕана 
санаттахха биирдэ хамнаналлар. 
Дьиҥэр, биир төбөтүгэр кыста-

тыы баара-суоҕа 5000 солк. эрэ-

эри ол да кыайтарбат эбит. Мин 
Сергей Николаевиһы ити кур-

дук төлөспөт дьону күһүнүгэр 
убаһанан олуйсар ордугун эп-

пиппэр, хайдах эрэ сатамматын, 
мантан сылтаан дьону кытта 
киҥир-хаҥыр саҥарсыыга ки-

ириэн баҕарбатын этэр. Ити 
курдук, хастыы эмит сылынан 
сыһан-соһон төлөспөккө, отто-

спокко сылдьалларын түмүгэр 
кооператив төһө ночоокко тэбил-

либитин ким билиэ баарай?
Сылгыһыт сиэринэн Сергей 

Николаевич ол төлөспөт ха-

һаайыттар сылгыларын ханна 
гыныаҕай, туспа хаайан кэбиһиэ 
дуу, моруу гыныа дуу… Ман-

нык хартыына сылтан сыл бара 
турдаҕа. Ол иһин быйыл коопе-

ратив үлэтин тохтотон, чааһы-

най бэрээдэгинэн барар санаа-

лаах. Онуоха сааһыран кыах да 
тиийбэтэ, ону таһынан тус бэйэ 
туһунан толкуйданар кэм кэл-

битэ төрүөт буолар быһыылаах. 
Мин сүбэ бэрээдэгинэн тэрил-

тэлэри кытта сибээс олохтоон, 
сылгы сыһыаран үлэлэһэр бы-

дан барыстааҕын эппиппэр то-

лору сөбүлэһэр. Тоҕо диэтэргин, 

манна утаа Сергей Николае-

вич «Быйаҥ» тэрилтэ сылгыла-

рыттан саҕалаабыт, бастаан 68 
төбөттөн халаан уутугар 10-ча 
сылгы былдьанан, ону төрөтөн-
ууһатан ахсаанын син чөлүгэр 
түһэрэрэригэр тэрилтэ тэрилтэ 
курдук көмөтө улахан, мэлдьи 
билсэр, төлөһөр.

Мин сөхпүтүм биир — Сергей 
Николаевич ити курдук кыһал-

ҕаларын үҥсэргээн дуу, кими 
эрэ хомпуустаан курдук эппэккэ 
«оннук балаһыанньа баар» эрэ 
диирэ киэҥ көҕүстээҕин уонна 
сылгыларын туһугар ис сүрэҕит-

тэн ыалдьарын көрдөрөр.
Бу курдук кооператив са-

быллар уһукка тиийбитин тыа 
хаһаайыстыбатын управление-
та, нэһилиэк дьаһалтата туох 
дии саныыллара буолла? Аҥар-
дас хаһаайыстыба салайааччы-
тын кыһалҕата эрэ буолан ха-
албыта хайдах эрэ сатамньыта 
суох дии саныыбын. Бастакы 
Хомустаахха баар «Дайар» коо-
ператив үлэтин ис хоһооно үкчү 
маннык, ким баҕалаах сылгытын 
туттаран, онуоха оттоһон биитэр 
төлөһөн сыллата убаһа ылара 
үчүгэй буолбатах дуо? Манна 
болҕомтону уурарга, сөптөөх кө-
мөнү оҥорорго уолдьаспыт диэ-
нинэн түмүктүүбүн.

В. КАСЬЯНОВ

Тыа сиригэр — дохуоттаах үлэни

ТАРАҔАНАҔА — «БАҺЫКЫ» 
ХАҺААЙЫСТЫБАҔА 

